
SO‘ZBEKISTON YOSHLARIDA 

VOLONTYORLIK FAOLIYATINI 
RIVOJLANTIRISHNING 

IJTIMOIY-SIYOSIY VA HUQUQIY 
MEXANIZMLARI: JAHON VA 

MAHALLIY TAJRIBA
Qudratov Anvarmirzo Murodillayevich

Siyosiy fanlar bo‘yicha falsafa doktori (PhD)

Annotatsiya: mazkur maqolada jamiyatimizda yoshlarning volontyor sifatida ijtimoiy-siyosiy jarayonlarda bevosita ishtirok 
etishi davlatning paternalistik funksiyalari qisqarishi va jamiyatda demokratik institutlar ta’siri oshishiga olib kelishi mum-
kinligi asoslangan holda yoritilgan. 

Kalit so‘zlar: “Volontyorlar maktabi”, “Volontyorlar markazi” paternalistik funksiya, o‘zaro yordam, mnstitutsional.

Аннотация: в данной статье непосредственное участие молодежи в качестве волонтеров в общественно-полити-
ческих процессах в нашем обществе объясняется тем, что могут быть снижены патерналистские функции госу-
дарства и увеличено влияние демократических институтов в обществе.

Ключевые слова: “Волонтерская школа”, “Волонтерский центр”, патерналистская функция, взаимопомощь, инсти-
туциональная.

Abstract: in this article, the direct participation of young people as volunteers in socio-political processes in our society is 
explained based on the fact that the paternalistic functions of the state can be reduced and the influence of democratic 
institutions in the society can increase.

Key words: “Volunteer School”, “Volunteer Center” paternalistis funstion, mutual aid, institutional.

K I R I S H
O‘zbekistonda volontyorlik faoliyatini rivojlantirish omillari, mexanizmlari haqida so‘z yuritishdan oldin rivo-

jlangan davlatlar tajribasiga, xususan, AQSh tajribasiga e’tibor qaratish lozim. Amerika Qo‘shma Shtatlarini 
haqli ravishda ko‘ngillilikning aholi orasida mashhurligi yuqori va volontyorlik faoliyati orqali bilvosita tarzda 
siyosiy jarayonlarni boshqarishda boy tajribaga ega davlat, deb hisoblash mumkin.

Qo‘shma Shtatlarda turli ijtimoiy-siyosiy guruhlar hayotida volontyorlik katta rol o‘ynaydi. U tashkiliy jihat-
dan keng tarqalgan va uchinchi sektorning ko‘plab tashkilotlari faoliyatiga kiritilgan; jamiyat hayotining ijtimoiy, 
madaniy, siyosiy va boshqa sohalarida barqaror o‘rin egallagan. Ko‘p jihatdan bu holatni Amerikaning davlat 
sifatida shakllanishining deyarli butun davri – Amerika tarixining uch asrlik davri ko‘ngillilikning rivojlanishi bilan 
chambarchas bog‘liqligi bilan izohlash mumkin.

1960-yillarda Sharqiy va G‘arbiy Yevropa o‘rtasida do‘stlik aloqalarini o‘rnatishni maqsad qilgan o‘nlab 
tinchlikparvar ko‘ngillilar dasturlari paydo bo‘ldi. 1980-yillardan boshlab atrof-muhitni muhofaza qilish bo‘yicha 
ko‘ngilli loyihalar keng tarqaldi. Ayni paytda YuNESKO huzuridagi Xalqaro ko‘ngillilar tashkilotlarini mu-
vofiqlashtiruvchi qo‘mitasi (SSIVS) tomonidan dunyoning 50 ta davlatidan turli tashkilotlar har yili 500 dan ortiq 
xalqaro yoshlar mehnat lagerlarini o‘tkazadi. Bu volontyorlik lagerlarining maqsadi aniq bir shahar, qishloqqa 
davlat yetarli mablag‘ga ega bo‘lmagan holatda loyihani amalga oshirishga ko‘maklashishdir1.

Ko‘ngillilar harakati keng ko‘lamdagi siyosiy jarayon sifatida AQSh, Angliya, Germaniya Ispaniya, Fransiya, 
Finlyandiya, Shveytsariya kabi mamlakatlarda keng tarqalgan. Ko‘ngillilar harakatida talabalar, universitet pro-
fessor-o‘qituvchilari, turli kasb egalari ishtirok etishadi. Ular hayotda o‘z o‘rinlariga ega. Ammo mehnat ta’tillarini 
yanada faolroq mashg‘ulot bilan o‘tkazishni xohlashadi.

1 Еврoпa в эпoxу перемен. https://www.dipasademy.ru/dosuments/993/ISBN_978-5-9907695-3-3.pdf

M A V Z U G A  O I D  A D A B I Y O T L A R  T A H L I L I
Yevropa fuqarolarining ko‘ngillilik sohasidagi yutuqlarini e’tirof etish va Xalqaro ko‘ngillilar yili 

ning o‘n yilligi munosabati bilan Yevropa Komissiyasi 2011-yilni Yevropa ko‘ngillilar yili, deb e’lon qildi.Kelgusi 
yilda Xalqaro notijorat uyushmasi sa’y-harakatlari bilan Bryusselda “Yevropa yoshlar forumi” (European Youth 
Forum) bo‘lib o‘tdi. Ko‘ngillilarning huquq va majburiyatlari to‘g‘risidagi Yevropa Xartiyasi qabul qilindi. Unda 
aytilishicha: Yevropada yuz milliondan ortiq odam ko‘ngilli, ya’ni o‘nta yevropalikdan uchtasi ko‘ngillilik ishlarida 
qatnashishlarini aytishadi va Yevropa aholisining deyarli 80%i ko‘ngillilik faoliyatini Yevropadagi demokratik 
hayotning muhim siyosiy va ijtimoiy qismi deb biladi.

Amerika ko‘ngillilar harakatining 1960-yillarda kuchayishi haqida gapirishdan oldin XX asr birinchi yarmi-
da Amerika Qo‘shma Shtatlarida ko‘ngillilik bilan bog‘liq ishlar qanday bo‘lganini tushuntirishga to‘g‘ri keladi. 
Ma’lumki, bu mamlakatda ko‘ngillilar tashkiloti Fuqarolik tabiatni muhofaza qilish korpusi (Civilian Conservation 
Corps, CCC) Prezident Franklin Ruzvelt tomonidan yoshlar ishsizligini kamaytirish, uning salohiyati va axlo-
qiy xususiyatlarini saqlab qolish uchun tashkil qilingan. Dastlabi vaqtlarda tashkilot uylanmagan ishsiz yigitlar 
uchun (birinchi 18-25 yosh, keyinroq 17–28 yosh) 1933-yildan 1942-yilgacha amal qilgan federal moliyalashtiril-
gan ixtiyoriy davlat yordam dasturi edi2.

Tashkilot prezident Franklin Ruzvelt bilan federal, shtat va mahalliy hukumat yerlarida tabiiy resurslarni 
saqlash va rivojlantirish uchun jismoniy mehnatdan foydalanishni o‘z ichiga olgan Yangi kelishuvning muhim 
qismi edi. Dastur Qo‘shma Shtatlardagi Buyuk Depressiyadan keyin yoshlarni ish bilan ta’minlash va ularning 
ota-onalariga yordam berish uchun ishlab chiqilgan edi. Harakat ishtirokchilarining maksimal soni bir vaqtning 
o‘zida 300 ming kishini tashkil etgan.

To‘qqiz yil ichida Korpus ishida uch million yoshlar ishtirok etdi, ular mehnat lagerlarida uy-joy, kiyim- 
kechak, oziq-ovqat va oyiga 30 dollar miqdorida belgilangan maosh bilan ta’minlandi, 25 dollarni ota-onalarga 
yuborishga ruxsat berildi. Korpus faoliyatini Amerika aholisining qariyb 90% qo‘llab-quvvatladi. Ammo Ikkinchi 
Jahon urushi paytida korpusning ishi to‘xtatilgan edi3.

Endi O‘zbekistonda bu borada qilingan ishlar haqida to‘xtalib o‘tamiz. 

Qonunga ko‘ra, volontyorlik faoliyati quyidagi yo‘nalishlar bo‘yicha amalga oshiriladi:

● kam ta’minlanganlar, ishsizlar, ko‘p bolalilar, boshpanasizlar, qarovsiz qolganlar, shuningdek, ijtimoiy 
reabilitatsiyaga muhtoj shaxslarni qo‘llab-quvvatlash maqsadida volontyorlik yordami ko‘rsatish; 

● bemorlar, nogironligi bo‘lgan shaxslar, yolg‘izlar, qariyalar hamda o‘zining jismoniy, moddiy yoki boshqa 
o‘ziga xos xususiyatlari sababli qo‘llab-quvvatlashga va yordamga muhtoj bo‘lgan shaxslarni parvarish-
lashni amalga oshirish4;

● tabiiy yoki texnogen tusdagi favqulodda vaziyat oqibatida, alohida rejim, favqulodda holat joriy etilganda, 
ijtimoiy mojarolar, baxtsiz hodisalar natijasida jabrlangan fuqarolarga, shuningdek, jinoyatlardan jabrlan-
ganlarga, qochqinlarga, mamlakat ichkarisida ko‘chib yurganlarga yordam ko‘rsatish5; 

● o‘zining jismoniy yoki boshqa o‘ziga xos xususiyatlari sababli o‘z huquqlari va qonuniy manfaatlarini 
amalga oshirish imkoniyati cheklangan shaxslarga yordam ko‘rsatish;

● turli ommaviy-siyosiy faoliyatlar, xususan jamoat tadbirlarini tashkil etish bilan bog‘liq milliy hamda xalqa-
ro ahamiyatga molik ishlarni amalga oshirishga ko‘maklashish;

● alohida davr va favqulodda holat huquqiy rejimlarining amal qilishi vaqtida O‘zbekiston Respublikasi 
Qurolli Kuchlariga, boshqa harbiy idoralarga, huquqni muhofaza qiluvchi organlarga, mahalliy davlat 
hokimiyati organlariga volontyorlik yordami ko‘rsatish6.

O‘zbekiston Respublikasining “Volontyorlik faoliyati to‘g‘risida”gi Qonuniga binoan, ushbu faoliyat bilan 
shug‘ullanuvchilar quyidagi huquq va majburiyatlarga ega. 

O‘n sakkiz yoshga to‘lgan jismoniy shaxslar volontyorlik faoliyatini amalga oshirishi mumkin.
O‘n olti yoshdan o‘n sakkiz yoshgacha bo‘lgan jismoniy shaxslar volontyorlik faoliyatini, basharti bu faoliyat 

ularning sog‘lig‘iga hamda axloqiy rivojlanishiga zarar etkazmasa va o‘quv jarayonini buzmasa, amalga oshiri-
shi mumkin.

2 Грaждaнsкий кoрпуs oxрaны oкружaющей sреды. https://ru.wikipedia.org/wiki
3 Грaждaнsкий кoрпуs oxрaны oкружaющей sреды. https://ru.wikipedia.org/wiki 
4 Zamonov O. Volontyorlikning huquqiy doirasi belgilandi. https://www.norma.uz/qonunchilikda _yangi/volonterlikning_huquqiy_doira-

si_belgilandi.
5 O‘sha manba.
6 Raimbekova C. Volontyorlik faoliyati bu nima? https://qoraqalpoq.adliya.uz/uz/news/detail.php?ID=36552. O‘zbekiston Respublikas-

ining 02.12.2019-yildagi O‘RQ-585-son “Volontyorlik faoliyati to‘g‘risida”gi Qonuni. https://lex.uz/doss/4623999.

SFavqulodda vaziyatlar oqibatlarining oldini olish va ularni bartaraf etishga doir ishlarni amalga oshirish 

uchun faqat o‘n sakkiz yoshdan katta bo‘lgan volontyorlarga ijozat beriladi7.
Qonunga muvofiq volontyorga bir qator huquqlarga egaligi ham belgilab qo‘yilgan. Ular quyidagilardan 

iborat:

● o‘zining volontyorlik faoliyatini amalga oshirishda ishtirok etishini ushbu Qonunda belgilangan talablarni 
hisobga olgan holda erkin tanlash;

● agar volontyor hamda volontyorlik faoliyatining tashkilotchisi o‘rtasida tuzilgan volontyorlik shartnomasi-
da boshqacha qoida nazarda tutilmagan bo‘lsa, har qanday vaqtda volontyorlik faoliyatini erkin ravishda 
tugatish;

● volontyorlik faoliyatining tashkilotchisi va volontyorlik tashkiloti to‘g‘risida ishonchli axborot olish;

● volontyorlik dasturlarini bajarish, volontyorlik faoliyatini amalga oshirish uchun tashkil etiladigan yoki tav-
siya qilinadigan volontyorlik aksiyalarini va boshqa tadbirlarni o‘tkazish;

● volontyorlik faoliyati tashkilotchisidan va volontyorlik tashkilotidan maxsus kiyim-bosh olish hamda yo‘l 
haqiga, yashashga, ovqatlanishga, zarur yakka tartibda himoyalanish vositalarini, asbob-uskunalarni olish- 
ga sarflangan xarajatlarning va boshqa xarajatlarning o‘rni qoplanishi;

● volontyorlik faoliyati tashkilotchisidan va volontyorlik tashkilotidan tavsiyanoma tusidagi xatlarni olish;

● ta’lim, sog‘liqni saqlash, madaniyat, sport tashkilotlariga va tabiatni muhofaza qiluvchi hamda o‘rmon 
muassasalarining hududiga mazkur tashkilotlar va muassasalar rahbariyati bilan kelishuvga ko‘ra volon-
tyorlik faoliyatini amalga oshirish uchun kirish8.

Volontyor siyosiy jarayonlarning mantiqli kechishi uchun quyidagilarga alohida e’tibor berish lozim:
● volontyorlarni muvofiqlashtiruvchidan, volontyorlik tashkilotidan hamda volontyorlik faoliyatining tashki- 

lotchisidan olingan topshiriqlarni vijdonan bajarishi;

● fuqarolar va tashkilotlarning huquqlari hamda qonuniy manfaatlarini buzilmasligi, o‘z faoliyati bilan uchin-
chi shaxslarga va atrof-muhitga zarar etkazmasligi, zero, biror bir shaxsning siyosiy huquqlari boshqa 
shaxs huquqlari boshlangan joyda cheklanishi maqsadga muvofiq;

● volontyorlik faoliyatini amalga oshirish chog‘ida o‘ziga ma’lum bo‘lib qolgan maxfiy xususiyatga ega 
ma’lumotlarni oshkor etmasligi;

● volontyorlik faoliyatini amalga oshirish jarayonida o‘ziga berilgan moddiy resurslar hamda asbob- 
uskunalarga ehtiyotkorlik bilan munosabatda bo‘lishi va ish tugaganidan keyin ularni qaytarishi;

● davlat organlarining mansabdor shaxslariga o‘z vakolatlarini amalga oshirishida to‘sqinlik qilmasligi 
shart9.

Oliy Majlis Qonunchilik palatasi deputati J.Shirinovning ta’kidlashicha, “O‘zbekistonda ko‘ngillilik harakati 
keng rivojlangan. Lekin hozirga qadar bu masala umuman huquqiy tartibga solinmagan edi. Bu esa, ushbu 
qonun loyihasini ishlab chiqishning eng asosiy sababi bo‘ldi. Shu tufayli, qonundan ko‘zlangan maqsad ham 
yurtimizda ko‘ngillilar faoliyatini amalga oshirish bilan bog‘liq munosabatlarni tartibga solish, volontyorlik faoli-
yatini zamon talablari asosida yo‘lga qo‘yishni ta’minlash hamda rivojlantirishdan iborat etib belgilandi”10.

T A D Q I Q O T  M E T O D O L O G I YA S I
Bizga ma’lumki, bugungi kunda volontyorlik ishlari butun dunyo bo‘ylab jadal sur’atlar bilan rivojlanmoqda. 

Bunday faoliyat birinchi navbatda jamiyatdagi ijtimoiy-iqtisodiy o‘zgarishlarga bog‘liq bo‘lib, bozor munosabat-
larining shakllanishiga hamda xususiy biznesni rivojlantirishga yordam bermoqda.

Ilmiy tadqiqotlarga ko‘ra, volontyorlik rivoji uchun asosiy sabablar quyidagilar:

● odamlar tabiatan altruistik (bu axloqiy tamoyil bo‘lib, unga ko‘ra boshqa odamlarga yaxshiliklar qilish va 
ularning manfaatlari o‘z-o‘zidan va shaxsiy manfaatlaridan ko‘ra muhimroq ko‘rish) bo‘lib, ular boshqa-
larga yordam berish istagi bilan harakat qiladi;

7 O‘zbekiston Respublikasining “Volontyorlik faoliyati to‘g‘risida”gi Qonuni. 12 modda. https://lex.uz/doss/4623999
8 Volontyorlik faoliyati to‘g‘risida. http://uza.uz; 978-5-7996-1677-9_2016.pdf (1/2) http://elar.urfu.ru
9 Qarang: Volontyorlik faoliyati to‘g‘risida. http://uza.uz; 978-5-7996-1677-9_2016.pdf (1/2) http://elar.urfu.ru
10 Volontyorlik faoliyatining huquqiy asoslari mustahkamlanmoqda. https://parliament.gov.uz/ uz/evens/other/29115/?sphrase_

id=5448697

● odamlar xayrli ish qilishganda, o‘zlarini yaxshi (xotirjam) his qilishadi11.

Bundan shunday xulosaga kelish mumkinki, xayrli ishlar, volontyorlik, xayriya faoliyati odamlarni turli ma-
qsadlarga undaydi. Xayriya ba’zilarda insonlarga nisbatan mehr-shafqat uyg‘otsa, boshqalar uchun foyda kelt-
iradigan faoliyat hamdir.

O‘zbekiston Respublikasining “Volontyorlik faoliyati to‘g‘risida”gi Qonuniga muvofiq, volontyorlik faoliyati 
orqali kam ta’minlanganlarga, ishsizlar, ko‘p bolalilar, boshpanasizlar, qarovsiz qolganlarga yordam ko‘rsatish, 
bemorlarni, nogironligi bo‘lgan shaxslarni, yolg‘izlarni, qariyalarni va boshqa yordamga muhtoj bo‘lgan shax-
slarni parvarishlash, tabiiy yoki texnogen tusdagi favqulodda vaziyat oqibatida, alohida rejim, favqulodda holat 
joriy etilganda, ijtimoiy mojarolar, baxtsiz hodisalar natijasida jabrlangan fuqarolarga, shuningdek, jinoyatlardan 
jabrlanganlarga, qochqinlarga yordam ko‘rsatish, atrof-muhitni muhofaza qilish, merosni, tarixiy-muhitni, dafn 
etish joylarini saqlab qolish, ommaviy sport va boshqa jamoat tadbirlarni tashkil etish, milliy hamda xalqa-
ro ahamiyatga molik tadbirlarni o‘tkazishga ko‘maklashish hamda qonun hujjatlarida taqiqlanmagan boshqa 
yo‘nalishlar amalga oshirilishi mumkin. Qonunning qabul qilinishi, davlat hokimiyati va boshqaruvi organlari, 
mahalliy davlat hokimiyati organlariga volontyorlar (volontyor guruhlar, volontyor tashkilotlar) bilan ijtimoiy 
sheriklik to‘g‘risida shartnomalar tuzish orqali volontyorlar kuchidan foydalanish imkoniyati yaratildi12.

Faol fuqarolar va volontyorlik guruhlari tomonidan tabiiy ofatlar yuz berganda, pandemiya sharoitida xay-
riya aksiyalari o‘tkazilib, ko‘plab ehtiyojmand oilalarga xayriya mablag‘lari, oziq-ovqat, kiyim-kechak, dori-dar-
mon mahsulotlari, gigiena vositalari va boshqalar tarqatilayotganligi e’tiborga molik.

O‘zbekiston Respublikasi Prezidentining 2020-yil 26-maydagi “Mehr-saxovat” ko‘krak nishonini ta’sis etish 
to‘g‘risida”gi PF-5999-son hamda 2020-yil 26-avgustdagi “Mehr-saxovat” ko‘krak nishoni bilan mukofotlash 
to‘g‘risida”gi PF-6046-son farmonlari ijrosi yuzasidan sog‘liqni saqlash sohasining jonkuyar vakillari, saxovatli 
tadbirkorlar, davlat tashkilotlari va jamoat birlashmalarining fidoyi xodimlari hamda boshqa tashabbuskor va 
faol fuqarolar “Mehr-saxovat” ko‘krak nishoni bilan taqdirlandilar13.

Adliya vazirligi tomonidan ham nodavlat notijorat tashkilotlari bilan birga, volontyorlar kuchidan foydalan-
gan holda xayriya tadbirlari o‘tkazib kelinmoqda.

Volontyorlar faoliyatidan foydalanishda, amalga oshiriladigan ishlarning og‘irligiga qarab volontyorlarni te-
gishli tartibda tibbiy ko‘rikdan o‘tkazish, rejalashtirilgan mehnat turi bo‘yicha to‘liq ma’lumotlarga ega bo‘lishi, 
mehnat turi va shart-sharoitdan kelib chiqib maxsus kiyim-bosh, bajarayotgan ish hajmi va ko‘lamiga qarab 
maosh, shuningdek, turarjoy, tibbiy xizmat va issiq ovqat bilan ta’minlash, mehnat obyektini tanlashda xavfsizlik 
darajasi, yoshlarning sog‘lig‘iga salbiy ta’sir ko‘rsatmaslik kabi jihatlar e’tiborga olinishi lozim14.

Dastur yoki aniq aksiyani amalga oshirishga javobgar bo‘lgan volontyorlik faoliyatining tashkilotchisi yoki 
volontyorlik tashkiloti volontyorlarni muvofiqlashtiruvchini tayinlaydi. Volontyorlar guruhi uni o‘z tarkibidan say-
laydi. U volontyorlarga yo‘l-yo‘riq ko‘rsatadi, ular o‘rtasida ishni taqsimlaydi, har bir volontyorning ish joyi va ish 
hajmini belgilaydi, ishning ular tomonidan bajarilishini nazorat qiladi, davlat organlari va mahalliy hokimliklar 
bilan hamkorlik qiladi va hokazo.

Tashkilotchi, agar u volontyorlik faoliyati bilan oyiga 20 soatdan ko‘proq band bo‘lsa, volontyor bilan shart-
noma tuzishi shart. Shartnomada volontyor volontyorlik dasturi, aksiyasi doirasida amalga oshiradigan faoliyat, 
ish soatlari va kunlari ko‘rsatilgan davr hamda boshqa shartlar ko‘rsatiladi. Taraflarning har biri kontragentni bu 
haqda 7 kun oldin dastlabki tarzda xabardor qilgan holda shartnomani bir tomonlama tartibda bekor qilishga 
haqli. Bunda sabablarni ko‘rsatmasa ham bo‘ladi15.

Volontyorlik harakatini xayriya yordami tarzida moddiy-texnika ta’minoti, mulkiy ta’minot yoki taqiqlanma-
gan boshqa shakllarda qo‘llab-quvvatlash ham mumkin. Mazkur faoliyatni amalga oshirish borasidagi xizmatla-
rini e’tirof etish va baholash belgisi sifatida jismoniy va yuridik shaxslar mukofotlanishi mumkin.

Volontyorlik faoliyati hisobi yuritiladi, u ixtiyoriy xabardor qilish xususiyatiga ega. Bunday hisobga olishning 
aniq tartibini Hukumat belgilaydi. Ko‘pchilikka ma’lumki, agar NNTga jalb qilinadigan jismoniy shaxslar volon-
tyorlik bilan shug‘ullansa, yondashuv o‘zgacha bo‘ladi. Ya’ni bu ish ixtiyoriy ijtimoiy jihatdan yo‘naltirilgan, erkin 
xohish-irodaga ko‘ra bajariladigan, bepul asosda jismoniy va (yoki) yuridik shaxslarning manfaatlarini ko‘zlab 
amalga oshiriladi.

11 O‘zbekistonda “Volontyorlik faoliyati to‘g‘risida”gi qonun qabul qilindi // https://effest.uz/k/2020 /10/12/zbekistonda-volontyorlik-faoli-
yati-t-risida-gi-qonun-qabul-qilindi.html; O‘zA – Volontyorlik faoliyati to‘g‘risida http://uza.uz

12 O‘zA – Volontyorlik faoliyati to‘g‘risida http://uza.uz
13 O‘zbekistonda “Volontyorlik faoliyati to‘g‘risida”gi qonun qabul qilindi.https://effest.uz/k/2020 /10/12/zbekistonda-volontyorlik-faoliya-

ti-t-risida-gi-qonun-qabul-qilindi. 
14 Volontyorlik faoliyati to‘g‘risida http://uza.uz
15 Zamonov O. Volontyorlikning huquqiy doirasi belgilandi. https://www.norma.uz/qonunchilikda_ yangi/volonterlikning_huquqiy_doira-

si_belgilandi.

Volontyorlikning muhimligi shuki, jamiyatdagi ijtimoiy keskinlikni kamaytirish va dolzarb ijtimoiy mua-
mmolarni engillashtirishga ko‘maklashadi.

Ta’kidlash lozimki, dunyo miqyosida xayriya sohasida tadqiqotlar olib boriladi va davlatlarning reytinglari 
e’lon qilib boriladi. Xususan, Jahon xayriya indeksi (The World Giving Index) – dunyo mamlakatlarining yutuqla-
rini aholining xayriyaga munosabati nuqtayi nazaridan o‘lchaydigan ko‘rsatkichdir. Jahon xayriya indeksi 153 ta 
mamlakatni o‘z ichiga oladi va bu mamlakatlar aholisining xayriya sohasida qanchalik faol ekanligini ko‘rsatadi.

Britaniya xalqaro xayriya jamg‘armasi (Charities Aid Foundation) tashabbusi bilan 2010-yildan buyon Gel-
lap instituti (Gallup) metodikasi yordamida jamoatchilik fikri natijalari yuzasidan tadqiqotlar o‘tkaziladi. Bugungi 
kunga qadar, jahon miqyosida xayriya sohasida olib borilgan ishlar haqida aniq ma’lumot beruvchi yagona baza 
mavjud. Indeksni tuzishda uchta asosiy jihat hisobga olinadi:

1) volontyorlik faoliyatida ishtirok etish;
2) begonalarga yordam berish;
3) xayriya tashkilotlariga pul mablag‘larini o‘tkazish16.
2021-yillar statistikasiga ko‘ra, jahon xayriya indeksida mamlakatimiz 25 o‘rinni egallagan.Misol tariqasida 

O‘zbekiston nogironlar jamiyati, O‘zbekiston nogiron ishbilarmon ayollar milliy assotsiatsiyasi va turli tadbirkor-
lik subyektlari bilan hamkorlikda nogironligi bo‘lgan shaxslarni yanada qo‘llab-quvvatlash bo‘yicha 2018 yildan 
boshlab “Biz birgamiz!” (“We are together!”) ijtimoiy loyihasi amalga oshirib kelinmoqda17. Loyihaning birinchi 
bosqichida o‘z uylarida turli xildagi mahsulotlar tayyorlash bilan shug‘ullanadigan, biroq ularni sotishda qiyin-
chiliklarga uchrayotgan nogironligi bo‘lgan shaxslarning tayyorlagan mahsulotlarini realizatsiya qilish uchun yir-
ik savdo majmualarida bevosita Adliya vazirligining ko‘magida imtiyozli asosda maxsus savdo rastalari tashkil 
qilinib, savdo majmualari rahbarlari bilan hamkorlik bo‘yicha uzoq muddatli kelishuvlar imzolandi. Loyihaning 
ikkinchi bosqichida Toshkent shahri, Mirzo Ulug‘bek tumanida joylashgan “ECOBOZOR” savdo majmuasida 
vazirlik tomonidan ilk marotaba Nogironligi bo‘lgan shaxslar tomonidan tayyorlangan mahsulotlar 1-respublika 
savdo yarmarkasi o‘tkazildi.

Nogironligi bo‘lgan shaxslarni jamiyatga integratsiyasi va tadbirkorligini rivojlantirishga ko‘maklashish, 
aholining ijtimoiy zaif qatlamlarini erkin mehnat qilishi huquqlarini ta’minlash nafaqat davlat organlari, balki 
nodavlat notijorat tashkilotlarining ham vazifasidir. Rivojlangan davlatlarda nogironligi bo‘lgan shaxslar doimiy 
ravishda davlat va jamiyatning e’tiborida bo‘lib keladi. O‘zbekistonda ham bunday guruhga kiruvchi shaxslar 
hukumatimiz va volontyorlik bilan shug‘ullanuvchi nodavlat tashkilotlarining asosiy e’tiborida bo‘ladi. Shu bois 
navbatdagi yarmarka joriy yilning sentyabr oyida “Biz birgamiz” ijtimoiy loyihasi doirasida vazirlik hamda “Ma-
dad” – muassasa shaklidagi nodavlat notijorat tashkiloti bilan birgalikda ijtimoiy sheriklik asosida o‘tkazilishi 
rejalashtirilgan18.

Davlat hokimiyati va boshqaruvi organlari, mahalliy davlat hokimiyati organlari o‘z funksiyalarini volontyor-
lik faoliyati orqali samarali va tejamkor shaklda bajarishlari mumkin.Bunda, volontyorlik guruhlari, volontyorlik 
faoliyatini amalga oshiruvchi nodavlat notijorat tashkilotlari bilan ijtimoiy sheriklik to‘g‘risida shartnomalardan 
kengroq foydalanishlari lozim19.

Bizning fikrimizcha, volontyorlar faoliyatidan foydalanishda, amalga oshiriladigan ishlarning og‘irligiga qar-
ab volontyorlarni tegishli tartibda tibbiy ko‘rikdan o‘tkazish, rejalashtirilgan mehnat turi bo‘yicha to‘liq ma’lumo-
tlarga ega bo‘lishi, mehnat turi va shart-sharoitdan kelib chiqib maxsus kiyim-bosh, bajarayotgan ish hajmi va 
ko‘lamiga qarab maosh, shuningdek, turarjoy, tibbiy xizmat va issiq ovqat bilan ta’minlash, mehnat obyektini 
tanlashda xavfsizlik darajasi, yoshlarning sog‘lig‘iga salbiy ta’sir ko‘rsatmaslik kabi jihatlar e’tiborga olinishi 
lozim.

 
X U L O S A  V A  T A K L I F L A R

Dunyoning rivojlangan davlatlari, volontyorlik keng tarqalgan xorijiy mamlakatlarning siyosiy tajribasini tah-
lil qilish natijasida quyidagi xulosalarga keldik:

1. Siyosiy jarayonlarga transformatsiyalashuvni o‘rganish bo‘yicha tadqiqotlar natijalari jahon aholisi o‘rta-
sida o‘zgalarga beg‘araz yordam ko‘rsatish, hojatini chiqarish, ijtimoiy himoyaga muhtoj qatlamga 
ko‘maklashishga xayrixoh kishilar ko‘payib borayotganligini ko‘rsatmoqda. 

16 YuNICEFning Yu-Report xalqaro yoshlar loyihasi rahbari J. Nurjanova volontyorlikning afzalliklari haqida. https://kun.uz/
news/2019/08/11/volontyorlik-majburiyatmi-yoki-imkoniyatlar-eshigi-jamiyat-volontyorlikdan-qanday-foyda-koradi.

17 Jahon xayriya indeksida mamlakatimiz xayriyalar amalga oshirilishi bo‘yicha 25-o‘rinni egallagan. https://xs.uz/ru/post/izuchat-mne-
nie-molodyozhi-po-aktualnym-voprosam-na-osnove-permanentnykh-oprosov-pomozhet-u-report

18 O‘sha manba.
19 Volontyorlik faoliyati to‘g‘risida http://uza.uz 

2. Volontyorlikni, ayniqsa, yoshlar o‘rtasida keng targ‘ib qilish ularda mas’uliyat hissini kuchaytirishga, 
vatan va kishilar oldidagi insoniylik burchini anglashga yordam beradi. Ular kishilarga yordam ko‘rsatish 
orqali o‘zgalar hayotini yaxshilash bilan birga, o‘zlarida boy tajriba ham orttiradilar. 

3. O‘zbekistonda ham volontyorlik faoliyatini keng targ‘ib qilish, yoshlar o‘rtasida keng yoyish uchun yetarli 
sharoitlar bor. Faqat puxta o‘ylangan dastur asosida ish olib borish, ularni rag‘batlantirish zarur.

4. Katta yoshdagi kishilarning volontyorlik faoliyati bilan shug‘ullanishi ularning boy hayotiy tajribalarini 
yosh avlodga o‘rgatish imkonini beribgina qolmay, faol hayot kechirishlariga ham sabab bo‘ladi. Bu esa 
aholi o‘rtasida uzoq umr kechirish, jamiyat hayotida o‘rnini saqlab qolish imkonini beradi. 

